
Tadqiqot natijalari asosida: pedagogik 

intuitsiyani rivojlantirishga qaratilgan metodik 

tavsiyalar ishlab chiqildi; oʻquv mashgʻulotlari 

uchun innovatsion dars ishlanmalari 

tayyorlandi; mustaqil taʼlimni tashkil etish 

boʻyicha metodik yondashuvlar taklif etildi. 
Mazkur metodika sport taʼlimi tizimida boʻlajak 

murabbiylarning kasbiy tayyorgarligini 

takomillashtirishda muhim ilmiy-amaliy ahamiyat 

kasb etadi. 

18-20 YOSHLI MALAKALI VOLEYBOLCHI-TALABALARDA 

SAKROVCHANLIK VA HUJUM ZARBASIGA MANSUB YETAKCHI 

KOMPONENTLARNI MUVOZANATGA ASOSLANISHI VA ULARNI 

BIR OʻMY DAVOMIDA OʻSISH SURʼATI 

Аннотация Annotation 
В статье на основании результатов исследования 

раскрывается зависимость ведущих компонентов 

прыгучести и атакующих ударов, в том числе 

точности ударов от устойчивости сохранения 

равновесия тела на примере волейболистов-

студентов 18-20 лет.  

Ключевые слова: волейболисты 18-20 лет, 

прыгучесть, техника ударов, точность ударов, 

дифференцировка времени, равновесие, 

вестибулярный анализатор. 

Maqolada 18-20 yoshli voleybolchi-talabalarda sakrovchanlik va hujum zarbasiga mansub yetakchi 

harakat komponentlarini, shu jumladan zarbalar aniqligini ham muvozanat saqlash turgʻunligiga asoslanishi 

muvofiq tadqiqotlar natijalariga asosan ochib berilgan. 

Kalit soʻzlar: 18-20 yoshli voleybolchilar, sakrovchanlik, zarba texnikasi, zarba aniqligi, vaqtni farqlash, 

muvozanat saqlash, vestibulyar analizatori. 

Based on the results of the study, the article reveals the dependence of the leading components of jumping 

ability and attacking strokes, including the accuracy of strokes, on the stability of maintaining body balance 

using the example of student volleyball players aged 18-20 years.  

Keywords: volleyball players 18-20 years old, jumping ability, hitting technique, hitting accuracy, time 

differentiation, balance, vestibular analyzer. 

Muammoning dolzarbligi. Zamonaviy 

voleybol musobaqalarida asosiy ochkolar 

jamgʻarmasini toʻplashga imkon yaratuvchi 

ustuvor oʻyin usuli – bu hujum zarbalari ekanligi 

maʼlumdir. Bunday zarbalar aniqligi va 

natijadorligi oyoq-qoʻllarni bukuvchi-yozuvchi 

mushaklar kuchiga asoslangan sakrovchanlik, 

sakrash chidamkorligi, sakrash fazalari, 

koordinatsiyasi va albatta shu zarbalar texnikasi 

hamda taktikasiga bogʻliqligi ham ayondir. Lekin 

keskin oʻzgaruvchan vaziyatlarda kechadigan 

shiddatli oʻyinlar davomida bunday harakat 

elementlarini konvergension tartibda 

integrallashtirib samarali ijro etish imkoniyati 

muvozanat saqlash turgʻunligi bilan belgilanishi 

oʻrganilmagan ekan. 

Tadqiqotning maqsadi. 18-20 yoshli 

voleybolchi-talabalarda sakrovchanlik va hujum 

zarbasiga mansub yetakchi komponentlarni 

muvozanat saqlash turgʻunligiga bogʻliqligini 

oʻrganishga bagʻishlangan. 

Bu borada oʻtkazilgan tadqiqotlar shuni 

koʻrsatdiki, ularga jalb qilingan malakali yosh 

voleybolchilarda nafaqat sakrovchanlik va hujum 

zarbalari koʻrsatkichlari model (etalon) 

koʻrsatkichlarga nisbatan sust rivojlangan ekan, 

balki muvozanat saqlash koʻrsatkichlari, hatto 

harakatlanayotgan obyektni belgilangan vaqtda 

farqlash aniqligi ham yetarli shakllanmagan ekan. 

Masalan, joydan vertikal sakrash balandligi OʻMY 

boshida 49,13±2,17 sm.ni tashkil etgan boʻlsa, 

uning yakuniga kelib bu koʻrsatkich 50,67±2,24 

sm.gacha oʻsgan yoki oʻsish farqi 1,54 sm.ga teng 

boʻlgan (Jadval). 

1-jadval 

Malakali yosh voleybolchilarda sakrovchanlik, hujum zarbalari, harakat reaksiyasi va muvozanat 

saqlash koʻrsatkichlarining bir OʻMYda oʻsish surʼati – n=23×3=69 ( X ̅̅ ̅̅ ±δ) 

Testlar 
OʻMY 

boshida 

OʻMY 

yakunida 

Absolyut 

farq 

Joydan vertikal sakrash (sm) 49,13±2,17 50,67±2,24 +1,54 

Yugurib kelib vertikal sakrash (sm) 57,28±3,73 59,39±3,95 +2,11 

Sakrash chidamkorligi (marta) 27,34±2,17 28,93±2,65 +1,59 

4-zonadan zarba berish texnikasi (ball) 6,17±1,02 6,58±1,09 +0,36 

4-zonadan 1-zonaga zarba berish aniqligi (5 marta) 2,06±0,19 2,39±0,23 +33 

4-zonadan 5-zonaga zarba berish aniqligi (5 marta) 2,67±0,34 2,93±0,41 +26 

Harakatlanayotgan obyektni farqlash reaksiyalari (10 marta):- barvaqt reaksiya 5,07±1,02 4,12±0,84 -0,95 

- kechikkan reaksiya 3,03±0,59 2,77±0,63 -0,32 

- aniq reaksiya 2,90±0,51 3,11±0,72 +0,21 

Yuqoriga koʻtarilgan qoʻllarda toʻpni ushlab oyoqlar uchida muvozanat saqlash (s) 7,27±1,35 8,49±1,43 +1,22 

Tik holatda boshni chap tomonga aylantirish davomida muvozanat saqlash (s) 8,12±2,47 8,89±2,52 +0,72 

Tik holatda boshni oʻng tomonga aylantirish davomida muvozanat saqlash (s) 6,18±2,01 7,37±2,65 +1,19 

Izoh: Sakrash chidamkorligi – yuqoriga yozilgan qoʻllar uchidan 43 sm balandda oʻrnatilgan markerga 

max marta sakrash testi boʻyicha baholanadi. 

Vaholanki, A.G.Furmanov, 

L.I.Akulichlarning [2019, s.273] maʼlumotlari 

boʻyicha joydan vertikal sakrash balandligi 17-18 

yoshli voleybolchilarda 58-64 sm.ni, 

L.P.Sergienko, A.V.Ablikovalar [2016, s.87-98] 

tomonidan keltirilgan maʼlumotlarda esa 17-18 

yoshli hujumchilarda joydan sakrash balandligi 84 

sm, toʻp uzatuvchilarda – 80 sm.ni tashkil etishi 

kerak ekan.  

Yugurib kelib vertikal sakrash balandligi 

tadqiqotlarimizda ishtirok etgan voleybolchilarda 

dastlab 57,28±3,73 sm.ni, OʻMY yakuniga kelib – 

59,39±3,95 sm.ni tashkil etgan (1-rasm). Koʻrinib 

turibdiki, mazkur koʻrsatkichlar joydan vertikal 

sakrash balandligining model koʻrsatkichlaridan 

ham past boʻlgan.

 

1-rasm. Malakali yosh voleybolchilarda vertikal sakrash koʻrsatkichlarining bir OʻMY davomida 

oʻsish surʼatini ifodalovchi chizmalar 

Izoh:  A – Joydan vertikal sakrash (sm); B – Yugurib kelib vertikal sakrash (sm); V – Sakrash 

chidamkorligi (marta); 1 – OʻMY boshida; 2 – OʻMY yakunida. 

Maʼlumki, 4-5 partiyali musobaqa oʻyinlarida 

yoki musobaqa sikllari davomida koʻp martalab 

takrorlanadigan keskin oʻzgaruvchan yoʻnalishli 

shiddatli yuklamalar siltanib turli tomonlarga 

mokisimon yugurish, hujum zarbalari, toʻsiq 

qoʻyish, toʻp uzatish, toʻp kiritish kabi texnik 

usullarni sakrab ijro etish natijasida oyoqlar 

boʻgʻimlarini bukuvchi-yozuvchi mushaklar 

toʻqimalarida toliqish alomatlari yuzaga kela 

boshlaydi. Bunday holat tabiiy ravishda nafaqat 

sakrovchanlikni tushirib yuboradi, balki sakrash 

fazalari, uning kinematikasi va koordinatsiyasini 

ham izdan chiqishiga olib kelishi kuzatiladi. 

Shuning uchun voleybolchilarda sakrash 

chidamkorligini mukammal rivojlantirishga jiddiy 

eʼtibor qaratish muhimdir. Lekin afsuski, 

tadqiqotimizga jalb qilingan malakali yosh 

voleybolchilarda sakrash chidamkorligi – yuqoriga 

koʻtarilgan qoʻllar uchidan 43 sm balandlikda 

oʻrnatilgan markerga max marta sakrash testi 

boʻyicha – 27,34±2,17 martani tashkil etgan xolos. 

Bir OʻMY yakuniga kelib ham bu koʻrsatkich 1,59 

sm.ga oʻsgan. Vaholanki, A.A.Pulatov, 

A.A.Ummatovlar [2019, s.81-84] tomonidan 

taqdim etilgan maʼlumotlarga qaraganda, sakrash 

chidamkorligi elektron oʻlchov uskunasi 

yordamida oʻlchanganda, uning darajasi malakali 

voleybolchilarda 35,4±3,12 martani tashkil etgan. 

Shubha yoʻqki, malakali yosh voleybolchilarda 

aniqlangan sakrash chidamkorligining bunday 

koʻrsatkichlari uzoq muddatli va shiddatli oʻyin 

yuklamalari taʼsirida yanada tushib ketadi. 

Natijada mazkur muammo zarba berish texnikasi 

va aniqligiga ham, uning natijadorligiga ham salbiy 

taʼsir koʻrsatmasdan qolmaydi. Bunday fikr 

tadqiqotimiz natijalari bilan ham asoslanishi 

mumkin. Masalan, malakali yosh voleybolchilarda 

4-zonadan 1-zonaga zarba berish texnikasi OʻMY 

boshida 6,17±1,02 ball bilan qayd etilgan boʻlsa, 

uning yakuniga kelib, bu koʻrsatkich 6,58±1,09 

ballni tashkil etgan yoki uning oʻsish farqi 0,36 

ballga teng boʻlgan. 4-zonadan 1-zonaga zarba 

berish aniqligi muvofiq ravishda 2,06±0,19 va 

2,39±0,23 martani tashkil etgan (5 imkoniyatdan). 

Shu zonadan 5-zonaga zarba berish aniqligi qisman 

yuqoriroq, boʻlgan va muvofiq ravishda 2,67±0,34 

martadan 2,93±0,41 martagacha ortgan (2-rasm). 

Voleybolda turli zonalardan hujum 

zarbalariga uzatilgan toʻplarga oʻz vaqtida chiqish 

ana zarbalar aniqligi va natijadorligini 

taʼminlashga zamin yaratadi. Lekin buning uchun 

hujumchi oʻyinchilar uzatilgan toʻpning uchish 

tezligi, trayektoriyasi va baland-pastligini kuzatish 

va aniqlash, oʻz vaqtida qabul qilingan qarorga 

muvofiq toʻpga yugurib chiqib, toʻpning yuqori 

nuqtasida zarbani ijro etishi talab qilinadi. 

Voleybol amaliyotida bunday harakatlar 

qobiliyatini baholash uchun oddiy xronometr yoki 

aksariyat raqamli videokameralardan 

foydalanadilar.

.  

2-rasm. Malakali yosh voleybolchilarda hujum zarbasi texnikasi, 4-zonadan 1 va 5-zonalarga zarba 

berish aniqligining (5 imkoniyatdan) bir OʻMY davomida oʻsish surʼatini ifodalovchi diagrammalar 

Izoh: A – 4-zonadan zarba berish texnikasi (ball); B – 4-zonadan 1-zonaga zarba berish aniqligi (marta); 

V – 4-zonadan 5-zonaga zarba berish aniqligi (marta); 1 – OʻMY boshida; 2 – OʻMY yakunida. 

Biz mazkur harakat elementlarini PVL-50 

elektroxronometr yordamida baholadik. Bu borada 

oʻtkazilgan tadqiqotlar shuni koʻrsatdiki, 

xronometr strelkasining “0” raqamidan boshlab 

1000 m.sek aylangandan soʻng yana “0” raqamiga 

kelganda aniq toʻxtatish vazifasi barvaqt yoki 

kechikkan reaksiyalar ustunligida ijro etildi. 

Jumladan, malakali yosh voleybolchilarda shu 

testni 10 marta takrorlash davomida qayd etilgan 

barvaqt reaksiyalar OʻMY boshida 5,07±1,02 

martani tashkil etgan boʻlsa, uning yakuniga kelib 

ushbu koʻrsatkich 4,12±0,87 martagacha 

kamaygan yoki uning kamayish farqi 0,95 martaga 

teng boʻlgan (3-rasm). Kechikkan reaksiyalar 

muvofiq ravishda 3,03±0,59 va 2,77±0,63 martani 

tashkil etgan. 

Harakatlanayotgan strelkani (obyektni, 

masalan, toʻpni) aniq toʻxtatish reaksiyalari OʻMY 

boshida 2,90±0,51 marta bilan qayd etilgan boʻlsa, 

OʻMY yakuniga kelib ushbu koʻrsatkich qisman 

oʻsgan va 3,11±0,72 martani tashkil etgan yoki 

uning oʻsish farqi 0,21 martaga teng boʻlgan

Izoh: A – barvaqt reaksiya; B – kechikkan reaksiya; V – aniq reaksiya; a – OʻMY boshida; b – OʻMY 

yakunida. 

3-rasm. Malakali yosh voleybolchilarda harakatlanayotgan obyektni farqlash reaksiyalarining bir 

OʻMY davomida oʻzgarish dinamikasini ifodalovchi diagrammalar 

Ehtimol qilingan ediki, agar voleybolchilarda 

vestibulyar analizatori tomonidan boshqariladigan 

muvozanat saqlash turgʻunligi yetarli 

rivojlanmagan boʻlsa, bunday holat nafaqat sakrash 

va hujum zarbalari koʻrsatkichlariga salbiy taʼsir 

koʻrsatishi mumkin, balki harakatlanayotgan 

obyektni (masalan sekundomer strelkasini) 

kuzatish va uni zarur vaqtda toʻxtatish aniqligini 

izdan chiqarishi kuzatiladi. Bu borada oʻtkazilgan 

tadqiqotlarimizdan maʼlum boʻldiki, malakali yosh 

voleybolchilarda statik rejimda ham, 

vestibulokinetik rejimda ham muvozanat saqlash 

turgʻunligi nihoyatda “zaif” rivojlangan ekan. 

Masalan, “Yuqoriga koʻtarilgan qoʻllarda toʻpni 

ushlab oyoqlar uchida muvozanat saqlash vaqti” 

mazkur voleybolchilarda OʻMY boshida 7,27±1,35 

s.ni tashkil etgan boʻlsa, OʻMY yakuniga kelib bu 

koʻrsatkich 8,49±1,43 s.gacha uzaygan yoki uning 

absolyut uzayish farqi 1,22 s.ga teng boʻlgan. 

Tik holatda boshni chap tomonga aylantirish 

davomida muvozanat saqlash vaqti muvofiq 

ravishda 8,12±2,47 va 8,89±2,52 s bilan qayd 

etilgan yoki uning bir OʻMY davomida oʻsish farqi 

1,22 s.ni tashkil etgan. Tik holatda boshni oʻng 

tomonga aylantirish davomida muvozanat saqlash 

vaqti esa dastlab 6,18±2,01 s.ga teng boʻlgan 

OʻMY yakuniga kelib ushbu koʻrsatkich 7,37±2,65 

s.gacha uzaygan yoki uning uzayish farqi 1,19 s 

bilan qayd etilgan. Koʻrinib turibdiki, tik holatda 

boshni chap – qulay va oʻng – noqulay tomonga 

aylantirish davomida muvofiq saqlash vaqti 

oʻrtasida OʻMY boshida 1,94 s.ga, uning yakunida 

1,52 s.ga teng asimmetrik farq yuzaga kelgan (4-

rasm). 

 
Izoh: a – OʻMY boshida; b – OʻMY yakunida. 

4-rasm. Malakali yosh voleybolchilarda tik holatda boshni chap va oʻng tomonlarga aylantirish 

davomida muvozanat saqlash turgʻunligi oʻrtasida yuzaga kelgan asimmetrik farqlarni ifodalovchi 

diagrammalar 

Xulosa. Yuqorida qayd etilgan tadqiqot 

natijalarining qiyosiy tahliliga asosan shunday 

xulosaga kelish mumkinki, 18-20 yoshli 

voleybolchi-talabalarda joydan va yugurib kelib 

sakrash balandligi, sakrash chidamkorligi avvalo 

shu yoshli voleybolchilar uchun belgilangan 

meʼyoriy talablar chegarasidan past boʻlgan, 

qolaversa ushbu sifatlar OʻMY yakuniga kelib ham 

jadal surʼatlar bilan oʻsmagan. Shubha yoʻqki, 

bunday regressiv koʻrsatkichlarning qayd etilishi 

harakatlanayotgan obyektni (sekundomer strelkasi) 

oʻz vaqtida farqlash reaksiyasi, zarbalar texnikasi 

va ularning aniqligiga ham salbiy taʼsir koʻrsatgan. 

Ayniqsa bu borada vestibulyar analizatori 

tomonidan boshqariladigan muvozanat saqlash 

turgʻunligini “zaif” rivojlanganligi yanada 

keskinroq salbiy taʼsir koʻrsatgan deb taʼkidlash 

mumkin. 

OLIY TAʼLIM MUASSASASI TALABALARINING JISMONIY TARBIYA 

VA SPORT MASHGʻULOTLARIDAGI FAOLLIK DARAJASI, 

MOTIVATSIYASI VA SUNʼIY INTELLEKT PLATFORMASIGA 

BOʻLGAN EHTIYOJI: SOʻROVNOMA NATIJALARI 

Аннотация Annotation 
В настоящей статье анализируются результаты 

эмпирического опроса (n=373), проведённого среди 

студентов университета Мамуна. Цель исследования — 

определить уровень активности и мотивации студентов 

высших учебных заведений (вузов) в процессе занятий 

физической культурой и спортом, а также выявить 

существующие препятствия, использование ими 

цифровых средств и потребность в платформах на базе ИИ 

(искусственного интеллекта). Опросник состоит из 31 

вопроса и охватывает 6 блоков: демография, уровень 

физической активности, мотивация, барьеры, цифровые 

привычки и потребность в платформе на основе ИИ. 

Результаты послужат методологической основой для 

проектирования платформы физического воспитания на 

основе ИИ для студентов вузов. 

Ключевые слова: физическая активность, 

мотивация студентов, AI-платформа, цифровое 

оздоровление, физическое воспитание в вузе, 

искусственный интеллект. 

Ushbu maqolada Maʼmun universiteti talabalari oʻrtasida oʻtkazilgan empirik soʻrovnoma 

(n=373) natijalari tahlil etilgan. Tadqiqot maqsadi — oliy taʼlim muassasasi (OTM) talabalarining 

jismoniy tarbiya va sport mashgʻulotlari jarayonidagi faollik darajasi, motivatsiyasi, mavjud toʻsiqlar, 

raqamli vositalardan foydalanishi va AI (sunʼiy intellekt) platformalariga boʻlgan ehtiyojini 

aniqlashdan iborat. Soʻrovnoma 31 ta savoldan iborat boʻlib, 6 blokni qamrab oladi: demografiya, 

jismoniy faollik holati, motivatsiya, toʻsiqlar, raqamli odatlar va AI-platformaga boʻlgan ehtiyoj. 

Natijalar shuni koʻrsatadiki, OTM talabalari uchun AI-asosli jismoniy tarbiya platformasini loyihalash 

uchun metodologik asos sifatida xizmat qiladi. 

Kalit soʻzlar: jismoniy faollik, talabalar motivatsiyasi, AI-platforma, raqamli sogʻlomlashtirish, 

OTM jismoniy tarbiya, sunʼiy intellekt, adaptiv mashgʻulot. 

Abstract. This article analyzes the results of an empirical survey (n=373) conducted among 

students at Maʼmun University. The study aims to determine studentsʼ activity levels, motivation, 

existing barriers, use of digital tools, and need for AI (artificial intelligence) platforms within the 

context of physical education and sports. The survey consists of 31 questions covering 6 sections: 

demographics, physical activity status, motivation, barriers, digital habits, and the need for an AI 

platform. The results will serve as a methodological basis for designing an AI-based physical education 

platform for university students. 

Keywords: physical activity, student motivation, AI platform, digital wellness, university 

physical education, artificial intelligence, adaptive training. 

Kirish. Zamonaviy oliy taʼlim tizimida 

talabalarning jismoniy faolligi va sogʻlomlashtirish 

jarayoni tobora muhim ahamiyat kasb etmoqda. 

Jahon sogʻliqni saqlash tashkiloti (JSST) 

ma’lumotlariga koʻra, 18–25 yoshdagi yoshlar 

orasida jismoniy passivlik global darajada oshib 

bormoqda va bu holat kognitiv faoliyat, akademik 

koʻrsatkichlar hamda ruhiy sogʻliqqa salbiy ta’sir 

koʻrsatmoqda [1]. Oʻzbekistonda ham oliy taʼlim 

muassasalarida jismoniy tarbiya sohasidagi 

muammolar dolzarb boʻlib qolmoqda. Ilmiy 

adabiyotlar tahlili shuni koʻrsatadiki, OTM 

talabalarining jismoniy faolligini oshirishda bir 

qancha omillar muhim rol oʻynaydi: tashqi va ichki 

motivatsiya, infratuzilma sifati, vaqt resurslarining 

yetarliligi hamda zamonaviy raqamli 

texnologiyalardan foydalanish imkoniyati [2, 3]. 

Ayniqsa, sunʼiy intellekt (AI) texnologiyalari 

asosida yaratilgan individual mashgʻulot rejalari va 

monitoring tizimlarining ta’sirchanligiga oid 

tadqiqotlar soʻnggi yillarda keng oʻrin egallaydi [4, 

5]. Biroq Oʻzbekiston OTMlarida, xususan 

Maʼmun universitetida, talabalarning jismoniy 

faollik profili, motivatsion omillari va AI-

platformalarga boʻlgan ehtiyoji empirik jihatdan 

oʻrganilmagan. Ushbu tadqiqot ana shu boʻshliqni 

toʻldirish maqsadida amalga oshirilgan boʻlib, 

metodika dizayni va muassasaviy 


